    ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
___ __________ 2017 թվականի N ___ Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ
ՀՈՒԼԻՍԻ 6-Ի N 777-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
--------------------------------------------------------------------------------------------------------- 

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի հուլիսի 6-ի «Գույք ամրացնելու մասին» N 777-Ա որոշման 3-րդ կետի 2-րդ ենթակետի`
   1) «եռամսյա ժամկետում» բառերը փոխարինել «մինչև 2018 թվականի մարտի 6-ը» բառերով,
  2)  «Հրաչյա» բառից հետո լրացնել «,Նորայր, Հովսեփ» բառերը:
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 6-Ի N 777-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ
	Իրավական ակտի հիմնավորումը

	1.
	Անհրաժեշտությունը

	
	ՀՀ կառավարության 2017թ. հուլիսի 6-ի «Գույք ամրացնելու մասին» N 777-Ա որոշման 3-րդ կետի 2-րդ ենթակետով ՀՀ աշխատանքի և սոցիալական հարցերի նախարարին հանձնարարվել է սահմանված կարգով իրականացնել առանց ծնողական խնամքի մնացած Հրաչյա և Ռեբեկա Հովսեփյանների հետ ՀՀ Շիրակի մարզի Գյումրի քաղաքի «Մուշ-2» թաղամասի N4/28 շենքի N44 մեկսենյականոց բնակարանի անհատույց օգտագործման պայմանագիր կնքման, նոտարական վավերացման և բնակարանի նկատմամբ իրավունքների պատական գրանցման աշխատանքները:

	2.
	Ընթացիկ իրավիճակը և խնդիրները

	
	ՀՀ Շիրակի մարզի Գյումրի քաղաքի «Մուշ-2» թաղամասի N 4/28 շենքի N 44 մեկսենյականոց բնակարանի անհատույց օգտագործման պայմանագրի կնքման, նոտարական վավերացման և բնակարանի նկատմամբ իրավունքների պետական գրանցման ընթացքում ի հայտ են եկել դժվարություններ, որոնք խոչընդոտում են դրա իրակացնելու համար: Մասնավորապես` ՀՀ կառավարության 2011 թվականի դեկտեմբերի 29-ի «Հայաստանի Հանրապետության Շիրակի մարզի Գյումրի քաղաքի բնակիչներ Հրաչյա, Նորայր, Ռեբեկա և Հովսեփ Հովսեփյանների բնակարանային խնդիրը լուծելու» N1929-Ն որոշմամբ նշված անձանց անհատույց օգտագործման իրավունքով տրամադրվել է բնակարան և նրանց հետ կնքվել է գույքի անհատույց օգտագործման մասին պայմանագիր անորոշ ժամկետով, որը նոտարի կողմից վավերացվել և տրամադրվել է անշարժ գույքի նկատմամբ իրավունքների պետական գրանցման վկայական, իսկ ՀՀ կառավարության 2017 թվականի հուլիսի 6-ի «Գույք ամրացնելու մասին» N 777-Ա որոշման 3-րդ կետի 2-րդ ենթակետով նախատեսվել է, որ ՀՀ Շիրակի մարզի Գյումրի քաղաքի «Մուշ-2» թաղամասի N4/28 շենքի N44 մեկսենյականոց բնակարանի անհատույց օգտագործման պայմանագիր պետք է կնքվի միայն առանց ծնողական խնամքի մնացած Հրաչյա և Ռեբեկա Հովսեփյանների հետ:  Հրաչյա և Ռեբեկա Հովսեփյանների հետ պայմանագիր կնքելու համար անհրաժեշտ է, որ լուծվի մինչ այդ՝ ՀՀ կառավարության 29.12.2011թ. N1929-Ն որոշման համաձայն  Հրաչյա, Նորայր, Ռեբեկա և Հովսեփ Հովսեփյանների հետ կնքված պայմանագիրը: Սակայն վերջինս միակողմանի լուծելու որևէ դեպք և նորմ չի պարունակում, ինչը խոչընդոտում է Հրաչյա և Ռեբեկա Հովսեփյանների հետ նոր պայմանագիր կնքելուն:
Առկա խնդրի լուծման նպատակով առաջարկություն է ներկայացվել ՀՀ կառավարություն`

- ՀՀ քաղաքացիական օրենսգրքի 225 հոդվածի 3-րդ մասով բնակելի տարածության նկատմամբ գրանցված անհատույց օգտագործման իրավունքը կարող է սեփականատիրոջ պահանջով դադարեցվել դատական կարգով` սեփականատիրոջ կողմից փոխհատուցում տրամադրելու միջոցով:

- ՀՀ կառավարության 2017 թվականի հուլիսի 6-ի «Գույք ամրացնելու մասին» N 777-Ա որոշման մեջ կատարել համապատասխան փոփոխություն` պայմանագրային կողմ ճանաչելով նաև Նորայր և Հովսեփ Հովսեփյաններին:

	3.
	Կարգավորման նպատակը և բնույթը

	
	Նախագծով առաջարկվում է լրացում կատարել որոշման մեջ, որը հնարավորություն կտա պայամանագիր կնքել նաև Նորայր և Հովսեփ Հովսեփյանների հետ: 

	4.
	Նախագծի մշակման գործընթացում ներգրավված ինստիտուտները և անձինք

	
	Նախագծի մշակման աշխատանքներում մասնակցել է ՀՀ աշխատանքի և սոցիալական հարցերի նախարարության աշխատակազմի սոցիալական աջակցության վարչությունը 

	5.
	Ակնկալվող արդյունքը

	
	ՀՀ կառավարության 2017թ. հուլիսի 6-ի «Գույք ամրացնելու մասին» N 777-Ա որոշման 3-րդ կետի 2-րդ ենթակետով նախատեսված աշխատանքների իրականացում 


ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 6-Ի N 777-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶՄԱՆ ԲԱՑԱԿԱՅՈՒԹՅԱՆ ՄԱՍԻՆ

--------------------------------------------------------------------------------------------------------------
Հայաստանի Հանրապետության կառավարության «Հայաստանի Հանրապետության կառավարության 2017 թվականի հուլիսի 6-ի N 777-Ա որոշման մեջ փոփոխություն և լրացում կատարելու մասին» որոշման նախագծի ընդունման դեպքում պետական բյուջեի ծախսերում և եկամուտներում ավելացում կամ նվազեցում չի ակնկալվում:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 6-Ի N 777-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
Հայաստանի Հանրապետության կառավարության «Հայաստանի Հանրապետության կառավարության 2017 թվականի հուլիսի 6-ի N 777-Ա որոշման մեջ  փոփոխություն և լրացում կատարելու մասին» որոշման նախագծի ընդունման առնչությամբ այլ իրավական ակտերում փոփոխություններ կամ լրացումներ կատարման անհրաժեշտություն չկա: 

ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ

ՀՈՒԼԻՍԻ 6-Ի N 777-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	Առաջարկության հեղինակը
	Առարկության, առաջարկության

բովանդակությունը
	Եզրակացություն
	Կատարված փոփոխությունները

	ՀՀ արդարադատության նախարարություն 

06.12.2017թ. 

N01/14/21911-17
	1.Նախագծի առաջին կետում  «եռամսյա» բառն անհրաժեշտ է փոխարինել «եռամսյա ժամկետում» բառերով:


	Ընդունվել է 
	խմբագրվել է

	ՀՀ կառավարությանն առընթեր

քաղաքաշինության պետական կոմիտե

14.11.2017թ. N02/14.9/25007-17
	1.Նախագծի նախաբանում հղում կատարել Իրավական ակտերի մասին ՀՀ օրենքի  70-րդ հոդվածին, ինչպես նաև ՀՀ կառավարության 2011 թվականի դեկտեմբերի 29-ի N1929-Ա և 2017 թվականի հուլիսի 6-ի N777-Ա որոշումների 1-ին կետերին.


	Ընդունվել է մասամբ
	Նախաբանը խմբագրվել է

	
	2.Նախագծում նախատեսել դրույթ՝ ՀՀ կառավարության 2017 թվականի հուլիսի 6-ի N777-Ա որոշման 3-րդ կետում համապատասխան փոփոխություն կատարելու վերաբերյալ, հաշվի առնելով, որ նշված կետով սահմանված եռամսյա ժամկետն արդեն սպառվել է.
	Ընդունվել է
	Ժամկետի փոփոխությունը կատարվել է

	
	3.Սույն առաջարկությունների 2-րդ կետի հիման վրա խմբագրել նաև նախագծի վերնագիրը:
	Ընդունվել է
	Նախագծի վերնագիրը խմբագրվել է

	ՀՀ ֆինանսների նախարարություն 

20.11.2017թ. N01/9-1/21156-17
	1.Նախագծի վերաբերյալ սկզբունքային առարկություններ չունենք, եթե Նախագծի ընդունման նպատակն է Նորայր և Հովսեփ Հովսեփյանների բնակարանային խնդիրները լուծելը:


	Ընդունվել է ի գիտություն
	

	
	2. Նախագծին կից ներկայացված հիմնավորումներում նշված այն տեսակետը, ըստ որի Հրաչյա, Նորայր, Ռեբեկա և Հովսեփ Հովսեփյանների հետ կնքված գույքի անհատույց օգտագործման պայմանագրերը կարող են միայն լուծվել ՀՀ քաղաքացիական օրենսգրքի (այսուհետ` Օրենսգիրք) 225-րդ հոդվածի 1-ին մասի հիման վրա դատական կարգով` սեփականատիրոջ կողմից փոխհատուցում տրամադրելու միջոցով, իրավաչափ չէ, քանի որ Օրենսգրքի 697-րդ հոդվածի համաձայն` գույքի անհատույց օգտագործման պայմանագրի կողմերից յուրաքանչյուրը ցանկացած ժամանակ կարող է հրաժարվել գույքի անհատույց օգտագործման պայմանագրից` մեկ ամիս առաջ այդ մասին ծանուցելով մյուս կողմին, եթե ծանուցման այլ ժամկետ նախատեսված չէ պայմանագրով: 

	Ընդունվել է ի գիտություն, սակայն հարկ է նշել, որ ՀՀ քաղաքացիական օրենսգրքի 697-րդ հոդվածով սահմանվել է «Գույքի անհատույց օգտագործման պայմանագրից հրաժարվելու իրավունքը», իսկ 225-րդ հոդվածով` «Բնակելի տարածության օգտագործման իրավունքը», այդ թվում նաև դրա դադարեցման հիմքերը և մեխանիզմները: Փոխառուի անհամաձայնության դեպքում` բնակելի տարածության անհատույց օգտագործման պայմանագրի դադարեցման միակ ուղին դատական կարգով պայմանագրի լուծումն է, որը հանգեցնում է նաև սեփականատիրոջ` այս դեպքում ՀՀ պետական միջոցներից լրացուցիչ ծախսեր: ՀՀ քաղաքացիական  օրենսգրքի 697-րդ հոդվածով ղեկավարվելու պարագայում, ստացվում է, որ ՀՀ-ը հրաժարվում է առանց ծնողական խնամքի մնացած երեխաներին` օրենքով երաշխավորված իրավունքի կատարումից:   
	

	ՀՀ տարածքային կառավարման և զարգացման նախարարություն 

13.11.2017թ. 

N01/15.2/7278-17
	Առարկություններ չունի:

	Ընդունվել է ի գիտություն
	


